Leksyon para sa Marso 30

Ang Adlaw sa Pagtabon sa Sala

Yabeng Bersikulo: “Sa ikapito ka bulan, sa ikanapulo ka adlaw sa
bulan, pagasakiton ninyo ang inyong mga kalag, ug dili kamo
magbuhat ug bisan unsa nga bulohaton: ...

—L evitico 16 bersikulo 29 ug 30

Pinili nga Kasulatan:
Levitico 16 bersikulo 2 hangtod 9 ug 11 hangtod 19 ug 27 hangtod 34

ANG LEKSYON KARON MAY KALABOTAN sa mga serbisyo sa
Tabernakulo nga gipahigayon sa tinuig nga Adlaw sa Pagtabon-
sa-sala sa lIsrael, ingon nga girekord sa ika-16 nga kapitulo sa
Levitico. Kining tanang importanteng pag-alagad nahitabo sa
ikanapulo nga adlaw sa ikapitong bulan sa Hudiyong relihiyosong
tuig. Giisip kini nga labing solemne nga okasyon sa tibuok tuig,
ang adlaw diin ang hataas nga saserdote mosulod sa Labing
Balaan—ang kinasulorang lawak sa Tabernakulo—aron
maghimog pagtabon-sa-sala alang sa mga sala sa nasod. Aron sa
pagdumala sa mga bulohaton niining espesyal nga adlaw, ang
hataas nga saserdote, si Aaron, wala magsul-ob sa iyang naandan
nga “mga saput sa himaya ug katahum,” kondili sa mga bisti sa
halad, nga sa puti nga lino. Exodo 28 bersikulo 2 hangtod 39;
Levitico 16 bersikulo 4

Gisugo si Aaron sa pagpalit ug torong baka ug kanding alang sa
mga halad sa pagtabon-sa-sala. Ang toro nga baka gihatag mismo
ni Aaron ug pagapatyon didto sa Sawang sa Tabernakulo ingong
halad-sa-sala alang sa iyang kaugalingon ug sa iyang balay. Ang

tambok sa torong baka kinahanglang sunogon sa tumbaga nga
Altar. Tungod sa kadaghan sa tambok sa usa ka baka, lagmit nga
nasunog kini sa hilabihan ug nagpatunghag bagang panganod sa
aso nga miulbo sa panan-aw niadtong anaa sa gawas. Levitico 16
bersikulo 3 ug 5 ug 6 ug 25

Dayon pun-on ni Aaron ang usa ka insensaryo sa nagdilaab nga
mga baga nga gikuha gikan sa kalayo sa Altar nga Tuway ug dad-
on kini, uban ang matam-is nga insenso, ngadto sa Balaan, ang
unang lawak sa Tabernakulo. Ang insensaryo ibutang sa ibabaw
sa Bulawanon nga Altar ug ang insenso gisablig niini aron sa
pagpatunghag aso sa matam-is nga pahumot, nga mituhop lapas
sa ikaduhang tabil ngadto sa Labing Balaan. Sa dihang gihimo kini
nga mainampingon, si Aaron luwas nga makasulod sa Labing
Balaan ug makapadayon sa kataposang buhat sa pagtabon-sa-
sala. Didto iyang isablig ang dugo sa torong baka sa ibabaw ug
atubangan sa lingkoranan sa kaluoy. bersikulo 12 hangtod 14

Sa gawas sa Tabernakulo, sa unahan sa kampo nga naglibot niini,
adunay laing kalayo. Didto ang daotang mga bahin sa torong
baka—ang panit, ang unod, ug ang kinalibang—gisunog. Kini nga
talan-awon bukas sa talan-awon sa tanang mga Israelinhon nga
nagkampo libot sa Tabernakulo ug gipalahi kini pag-ayo gikan sa
ubang mga tulumanon sa paghalad sa Adlaw sa Pagtabon-sa-
Sala, nga gitabonan sa mga kurtina nga lino nga naglibot sa
Sawang sa Tabernakulo ug sa sirado nga kinaiyahan sa Balaan
ug Labing Balaan. Sa ingon niana nahuman ang paghalad sa
lakeng vaca. bersikulo 27

Ang kanding alang sa halad-sa-sala maoy sunod nga gihalad.
Kinahanglang kuhaon kini gikan sa katawhan sa Israel alang niini
nga katuyoan ug ihalad sa atubangan sa Ginoo didto sa pultahan
sa Tolda. Ang kanding sa Ginoo gipatay diha sa Sawang sa
Tabernakulo, ug ang dugo niini gidala ngadto sa Labing Balaan ug
giwisik sa samang paagi nga gihimo sa dugo sa torong baka. Ang

panit, unod, ug tae niini gisunog usab sa gawas sa kampo sa
Israel. bersikulo 15 ug 27

Si Pablo misulat nga “kining tanan nga mga butang nahitabo kanila
(sa mga Israelinhon). Sila maoy “landong sa maayong mga butang
nga moabot” ug sa “mas maayong mga halad,” nga nasentro kang
Jesus. 1 Mga Taga-Corinto 10 bersikulo 11; Hebreohanon 10
bersikulo 1; 9 bersikulo 23

